
 

 

 

 
 

 
Green Track Stops | Linji gwida għall-applikazzjonijiet 

 
X’inhi On the Green Track? 

On the Green Track hija l-kampanja tal-Unjoni Ewropea dwar il-bijodiversità u n-natura għaż-
żgħażagħ, organizzata f'kollaborazzjoni man-Network Globali għaż-Żgħażagħ dwar il-Bijodiversità 
(GYBN) li se tiġi implimentata fir-rebbiegħa tal-2022, qabel it-tieni fażi tal-Konferenza dwar il-
Bijodiversità tan-NU CBD COP15. Il-kampanja hija parti mill-istrateġija ta’ komunikazzjoni tal-UE 
fi tħejjija għall-COP15 u se tkun fost l-inizjattivi ewlenin tas-Sena Ewropea taż-Żgħażagħ, u bħala 
tali, qed tinbena fuq approċċ taż-żgħażagħ miż-żgħażagħ mill-bidu sal-aħħar. 

Permezz ta’ sit web iddedikat, avvenimenti interessanti, midja soċjali u f’kollaborazzjoni ma’ 
organizzazzjonijiet taż-żgħażagħ madwar l-UE, l-inizjattiva se teħodna fuq vjaġġ lejn it-titjib, it-
tkabbir, l-evoluzzjoni, l-involviment u l-azzjoni fil-protezzjoni tad-dinja naturali tagħna.  

X’inhuma l-Green Track Stops?  

Il-Green Track Stops huma avvenimenti u attivitajiet organizzati miż-żgħażagħ għaż-żgħażagħ 
madwar l-UE. Dawn se jintgħażlu permezz ta’ sejħa għall-avvenimenti, miftuħa bejn il-
15 ta’ Ottubru 2021 u t-10 ta’  Diċembru  2021 inkluż. Is-sejħa għall-avvenimenti hija stedina 
għal ċittadini żgħażagħ, artisti, xjentisti u organizzazzjonijiet taż-żgħażagħ fl-UE biex isiru parti 
mill-vjaġġ u jikkontribwixxu għad-dibattitu b’mod sinifikanti.  

Is-sejħa għall-avvenimenti għandha l-għan li: 

 Tiżgura varjetà ta’ suġġetti relatati mal-ambjent b’enfasi fuq il-bijodiversità u l-
protezzjoni tan-natura; 

 Timmira lejn iż-żgħażagħ fir-reġjuni kollha tal-UE u f’kemm jista’ jkun lingwi tal-UE; 
 Tippermetti kwalunkwe format – konferenzi online, fuq il-post jew ibridi, laqgħat, 

esibizzjonijiet, webinars, sessjonijiet ta’ ħidma, hackathons, prestazzjonijiet artistiċi, eċċ. 

Fejn u meta għandu jseħħ l-avveniment? 

L-avvenimenti jistgħu jsiru fis-27 Stat Membru tal-UE bejn Marzu u Mejju 2022, fit-tħejjija għall-
Konferenza tan-NU dwar il-Bijodiversità COP15.  

 Min huwa eliġibbli li japplika u jorganizza avveniment? 

Green Track Stop:  



 

 

 Tista’ tiġi organizzata minn individwi tal-età ta’ bejn it-18 u t-30 sena jew minn 
organizzazzjonijiet taż-żgħażagħ, networks u komunitajiet madwar is-27 Stat Membru 
tal-UE; 

 Jeħtieġ li ssir bejn Marzu u Mejju 2022; 
 Tkopri waħda mit-temi li ġejjin:  

o In-natura/il-bijodiversità 
o L-ekonomija ċirkolari 
o It-tniġġis żero 
o Stil ta’ ħajja 
o Ġenerali 
o Oħra 

 Jista’ jkollha format ta’ konferenza, laqgħa, sessjoni ta’ ħidma, webinar, sessjoni ta’ 
taħriġ, hackathon, prestazzjoni jew kwalunkwe format jew attività oħra; 

 Tista’ ssir online, offline jew bħala avveniment ibridu; 
 Issir fl-UE, fi kwalunkwe lingwa tal-UE; 
 Ikollha ammissjoni libera; 
 Ikollha l-għan li tattira u tinvolvi liċ-ċittadini żgħażagħ.  

Fi żmien ġimagħtejn wara l-implimentazzjoni tal-avveniment, l-organizzaturi jimpenjaw ruħhom 
li jikkontribwixxu għall-eżiti finali tal-kampanja billi jippreparaw rapport qasir bl-għarfien u r-
riżultati ewlenin mill-avveniment, kif ukoll jipprovdu ritratti u/jew materjali rilevanti oħra.  

X’inhuma s-suġġetti possibbli għal avveniment?  

L-avveniment jista’ jiġi organizzat madwar wieħed mis-suġġetti li ġejjin:  

 Natura/Bijodiversità:  
o Il-Bijodiversità u l-Kriżijiet klimatiċi, il-Pollinaturi, l-Agroekoloġija, il-Forestrija 

qrib in-natura, it-Tħawwil ta’ 3 biljun siġra addizzjonali, ir-Restawr tan-natura, il-
Protezzjoni u r-restawr tal-ħamrija, il-Bijodiversità urbana – il-farms urbani/tal-
ibliet – l-introduzzjoni mill-ġdid tal-ħamrija, il-Bijodiversità tal-baħar, ir-restawr 
tax-Xmajjar/tal-Lagi//Kostali/tal-Artijiet mistagħdra, il-Ħarsien tal-ispeċijiet, il-
Kurituri ekoloġiċi/il-Konnettività/is-Soluzzjoni tal-Frammentazzjoni tal-Ħabitats, 
Natura 2000, Żoni Protetti u miżuri ta’ konservazzjoni oħra bbażati fuq iż-żoni      

  Ekonomija ċirkolari: 
o Il-Produzzjoni sostenibbli, il-Konsum sostenibbli, il-Moda sostenibbli u l-moda 

bil-mod, l-Iskart      
 Tniġġis żero: 

o Il-Kwalità tal-arja/it-tniġġis tal-arja, it-Tniġġis akustiku, il-Kwalità tal-ilma/it-
tniġġis tal-ilma u tal-baħar, it-Tniġġis tal-ħamrija      

 Stil ta’ ħajja: 
o It-Turiżmu sostenibbli, il-Mobbiltà sostenibbli, l-Iżvilupp tal-infrastruttura 

sostenibbli, l-Enerġija rinnovabbli, l-Ikel sostenibbli, it-Tisjir lokali, bil-mod u 
staġonali, ir-Riċiklaġġ u l-kompostjar, it-Tiswija, il-Finanzjament sostenibbli – il-
kartiera tiegħi hija ekoloġika biżżejjed? 

 Ġenerali: 
o It-tmexxija taż-żgħażagħ għan-natura, il-Bidla fis-sistema għall-bijodiversità, id-

Demokrazija ambjentali: l-informazzjoni, il-parteċipazzjoni pubblika, l-aċċess 
għall-ġustizzja, l-Edukazzjoni trasformattiva  

 Oħra 



 

 

X’inhuma l-benefiċċji għall-avveniment tiegħek?  

Jekk l-avveniment tiegħek jintgħażel biex isir waħda mill-Green Track Stops, se jibbenefika minn 
dan li ġej:  
 

 Il-viżibbiltà tal-avveniment tiegħek fuq is-sit web tal-kampanja tal-Kummissjoni Ewropea 
u fuq il-kanali tal-midja soċjali tad-Direttorat Ġenerali għall-Ambjent tal-Kummissjoni 
Ewropea u pjattaformi oħra;  

 Opportunità biex tagħmel cobranding tal-avveniment tiegħek bl-identità viżiva tal-
kampanja; 

 Sett ta’ għodod li jistgħu jiġu editjati b’mudelli u materjali għall-komunikazzjoni u l-
promozzjoni tal-avvenimenti, kif ukoll linji gwida għall-organizzazzjoni tal-avvenimenti;  

 Il-faċilitazzjoni tal-aċċess għall-għodod diġitali għall-organizzazzjoni ta’ avvenimenti 
online;  

 L-opportunità li tattendi sessjoni ta’ informazzjoni għall-organizzaturi tal-avvenimenti 
magħżula wara s-sejħa għall-avvenimenti.  

Kif tapplika bl-avveniment tiegħek?  

Tista’ tapplika billi timla l-formola ta’ applikazzjoni tal-Green Track Stops minn hawn ’il quddiem 
mill-15 ta’ Ottubru 2021 sat-10 ta’  Diċembru 2021 inkluż. Int se jkollok bżonn tipprovdi l-
informazzjoni dwar l-avvenimenti li ġejja:  

 Informazzjoni dwar l-avveniment: titolu, suġġett, format maħsub, indikazzjoni tal-ħin, 
kunċett, deskrizzjoni qasira, abbozz ta’ aġenda, kelliema proposti, eżiti mistennija, eċċ  

 Informazzjoni dwar l-organizzatur(i): isem/ismijiet, deskrizzjoni, link għas-sit web, links 
għall-profili tal-midja soċjali (Facebook, Twitter, LinkedIn), eċċ.  

 Dettalji ta’ kuntatt tal-organizzatur(i): sit web (jekk disponibbli), paġna ta’ reġistrazzjoni 
(jekk applikabbli), posta elettronika, numru tat-telefon.  

 Materjali addizzjonali u/jew informazzjoni supplimentari (mhux obbligatorja) 

Mhux l-informazzjoni kollha ta’ hawn fuq hija obbligatorja, iżda aktar ma l-applikazzjoni tiegħek 
tkun kompluta, aktar ikun hemm ċans li l-avveniment tiegħek jintgħażel bħala waħda mill-
waqfiet virtwali tal-kampanja.  

Billi tissottometti applikazzjoni, int taqbel mal-użu tad-data tiegħek għall-finijiet ta’ din is-sejħa 
għall-avvenimenti billi taċċetta l-Politika dwar il-Privatezza, u jekk tintgħażel, taċċetta l-ftehim 
deskritt għal avvenimenti sħab. 

Applika issa hawnhekk.  

X’inhuma l-kriterji u l-proċedura tal-għażla?  

Il-kriterji tal-għażla huma dawn li ġejjin:  

 Il-konformità mal-kriterji ta’ eliġibbiltà, il-kwalità u t-tlestija tal-formola ta’ applikazzjoni 
 Id-diversità tal-avvenimenti f’termini ta’ pożizzjoni ġeografika, bilanċ topiku, kif ukoll il-

formati u d-daqsijiet tal-avvenimenti 
 Ir-rilevanza u l-potenzjal li jiġu mmobilizzati udjenzi żgħażagħ fid-dibattitu qabel il-

COP15 

Il-proċedura tal-għażla se ssir ladarba s-sejħa għall-avvenimenti tingħalaq, u se tikkonsisti mill-
passi li ġejjin:  

 Il-kontroll tal-eliġibbiltà: l-iżgurar li l-avvenimenti sottomessi jissodisfaw bħala minimu l-
kriterji ta’ eliġibbiltà elenkati hawn fuq  

 Għażla minn qabel: imwettqa minn bord ta’ esperti li jikkonsisti minn rappreżentant tan-
Network Globali taż-Żgħażagħ għall-Bijodiversità (GYBN), sħab ewlenin tal-kampanja, u 
GOPA Com., aġenzija ta’ komunikazzjoni bbażata fi Brussell u inkarigata mill-ġestjoni ta’ 
din il-kampanja.  

 Għażla finali: imwettqa minn bord ta’ esperti li jikkonsisti minn rappreżentanti tal-
Kummissjoni Ewropea.   
 

 

X’inhi l-iskeda ta’ żmien għas-Sejħa għall-Avvenimenti? 
Is-sejħa għall-avvenimenti hija miftuħa mill-15 ta’ Ottubru 2021 sat-10 ta’  Diċembru  2021 
inkluż. Il-Kummissjoni Ewropea tirriżerva d-dritt li testendi jew tqassar dan il-perjodu b’avviż ta’ 
jumejn li għandu jiġi ppubblikat f’din il-gwida fuq is-sit web tal-kampanja. Ir-riżultati tas-sejħa se 
jiġu mħabbra sa nofs Jannar 2022 fuq is-sit web. L-organizzaturi tal-avvenimenti magħżula 
mbagħad jiġu kkuntattjati direttament permezz tal-posta elettronika, u se jiġu mistiedna għas-
sessjoni ta’ informazzjoni għall-organizzaturi.  

 

Għal aktar informazzjoni, jekk jogħġbok żur is-sit web jew agħmel kuntatt permezz tal-posta 
elettronika: thegreentrack@gopacom.eu  
 
 
Mistoqsijiet Frekwenti  

1. Hemm xi restrizzjonijiet biex wieħed jieħu sehem?  
L-avveniment tiegħek irid jirrifletti t-temi kif elenkati hawn fuq, u jrid jittella’ matul id-
dati msemmija hawn fuq, jiġifieri bejn Marzu u Mejju 2022. Jekk ma jkun hemm l-ebda 
rabta evidenti mat-temi msemmija, l-applikazzjoni ma titqiesx bħala eliġibbli.  

 
2. Hemm xi sussidji disponibbli għall-organizzaturi tal-avvenimenti?  

Le. Madankollu, il-Kummissjoni Ewropea se tipprovdi assistenza billi tippromwovi 
avvenimenti fuq is-sit web tagħhom u fuq il-midja soċjali u billi tipprovdi avvenimenti 
sħab bil-branding uffiċjali tal-kampanja “Green Track”, u se tipprovdi sett ta’ għodod ta’ 
komunikazzjoni. 
 

3. Meta se jiġu mħabbra r-riżultati ta’ din is-sejħa?  
 
Il-lista ta’ avvenimenti magħżula tal-Green Track Stop se tiġi ppubblikata qabel nofs 
Jannar 2022.  
 

4.  Il-Green Track Stops huma l-uniċi avvenimenti li għandhom jiġu organizzati matul l-
implimentazzjoni tal-kampanja Green Track fir-rebbiegħa tal-2022?  

Le. Is-sejħa għall-Green Track Stops tnediet biex toffri liċ-ċittadini żgħażagħ u lin-
networks u lill-organizzazzjonijiet taż-żgħażagħ opportunità biex jiġi organizzat 
avveniment ta’ sieħeb fil-kampanja. Madankollu, il-kampanja se tospita wkoll diversi 

avvenimenti addizzjonali li għandhom jiġu organizzati mill-Kummissjoni Ewropea u mis-
sħab tagħha.  

 


